14 VENDERDI, ILS 17 DA AVRIGL 2015

LA PRESCHENTAZIUN DA L'EMNA

B |l cudesch «Economia Svizra» da Vin-
cent Kucholl e Cyril Jost datina buna sur-
vista dals temas principals che vegnan
tractads en la scienza economica. Quels
vegnan enritgids d'illustraziuns per part
murdentas dal caricaturist Mix & Remix
che rendan la lectura divertenta e per-
mettan da dar sin la materia, apparent-
amain seriusa, in auter sguard. Lecono-
mia n'¢ betg ina scienza reservada als spezi-
alists. I n’¢ betg necessari d’esser in mecanist
per chapir tge che fa girar in auto. Ed ins na
sto betg avair in diplom spezial per chapir il
funcziunament general dal'economia. S'in-
teressar per las reglas dal gieu ed empruvar
da las chapir vul dir Sacquistar ils meds ne-
cessaris per giugar sia rolla en ina societad
che fa da nus tuttas e tuts acturs economics.

A basa d’intginas enconuschientschas
fundamentalas e cun exempels specifics per
la Svizra porscha il cudesch ina survista dals
mecanissems ¢
connex principals
d’ina materia che
reguarda  lentir
mund. Tar quels
tutgan per exem-
pel lofferta e la
dumonda, la concurrenza, ils daners e las
munaidas, las finanzas publicas, la globalisa-
ziun da economia, ils entretschaments da
I'ambient u il PNB.

Igl én quai concepts a priori cum-
plexs, ma che furman ina basa da savair
indispensabla per in e scadin. A chapir
meglier la lingua economica servan er in
glossari ed in index a la fin dal cudesch.

Introducziun

Leconomia ¢ dapertut. Ella marca noss
mintgadi, en sia expressiun la pli banala —
la tscherna &’in product u il pajament d’in
quint — fin a la pli cumplexa sco las strate-
gias da la Banca naziunala u la suttascripzi-
un d’ina convenziun da commerzi liber.
Questa constataziun lascha er gia resortir la
dimensiun tant privata sco er publica da
'economia: quella serva il medem mument
al mantegniment da las basas da viver d’ina
singula persuna (economia da chasa) e d’ina
gruppa da persunas pli gronda (economia
da manaschi, economia publica).

Da quai resulta ina definiziun dal term
«economia» sco ch'ins la po chattar en
mintga lexicon: Leconomia ¢ lasumma da
tut las stentas, instituziuns e mesiras che
servan a surmuntar la tensiun tranter avair
basegns (materials) e pudair cuntentar
quels. Formula autramain s’exprima I'eco-
nomia en tut l'agir da 'uman che serva a
reducir la stgarsezza natirala da meds; tar
mintga activitad succeda quai cun congua-
lar ils custs ed il niz per arrivar a moda
usche «economica» sco pussaivel a l'intent
giavischa.

Tge ¢ 'economia?

In'introducziun generala che resguarda er aspects da l'economia svizra

Tge é [economia? La scienza economi-
ca sinteressa a la dumonda co che la so-
cietad dovra las resursas limitadas per sa-
tisfar als pli differents basegns.

1l cirquit economic: 1ls quatter acturs
principals da I'economia én las chasadas,
las interpresas, il stadi e las bancas. Ils fluss
economics ¢n stgomis monetars u stgo-
mis da bains e da servetschs tranter quests
acturs.

Leconomia naziunala
IIs trais secturs: Lactivitad economica sa
divida en trais secturs: il primar (agricul-
tura), il secundar (industria) ed il terziar
(servetschs). La gronda part da las socie-
tads svizras lavuran en ils secturs secundar
e terziar.

1l PNB: 1l product naziunal brut cor-
respunda a la valur totala dals bains e dals
servetschs producids en in pajais durant
in onn.

Ils ciclus economics: Cun observar il
PNB d’in pajais sur plirs onns, pon ins
distinguer periodas d’expansiun (durant
las qualas la producziun crescha) e perio-
das da recessiun (durant las qualas la pro-
ducziun stagnescha u chala). Questas va-
riaziuns, che pon esser pli u main regula-
ras, furman ciclus economics. Sch'ins ob-
serva il svilup economic sur in curt temp
esi savens difficil da dir en tge fasa dal cic-
lus ch’ina economia sa chatta. Durant ina
regressiun pon ins constatar cleramain
lungas periodas d’expansiun e da recessi-
un.

La politica economica: La politica eco-
nomica vegn dirigida dal stadi per stimu-
lar la creschientscha e cumbatter ils di-
schequilibers dal martgh. Dus gronds cur-
rents sopponan: la teoria keynesiana che
recumonda l'intervenziun dal stadi e la
teoria liberala che favurisescha 'atgna re-
gulaziun dal martgd. Er mintga partida
politica ha in program economic ch'ins
po qualifitgar sco plitost liberal u plitost
intervenziunistic.

Las finanzas publicas: 1l maun public ga-
rantescha prestaziuns a la populaziun. Per fi-
nanziar questas activitads incassescha el tag-
lias.

Las taglias: Las taglias ¢n la funtauna
d’entradas principala d’in stadi. Sin 1 franc
incassa van 31 raps en las cassas da la Con-
federaziun, 41 raps en quellas dals chantuns
e 28 raps en quellas da las vischnancas.

Lapoliticafiscala: Las taglias chaschunan
grondas debattas politicas. Il nivel da I'im-
posiziun da taglia determinescha la capaci-
tad d'intervenziun d’in stadi, el influenze-
scha dentant era sia cumpetitivitad visavi
auters stadis.

La dischoccupaziun: La quota da di-
schoccupaziun ¢ la proporziun da persu-
nas senza lavur en confrunt cun la popu-

Cuverta da la publicaziun.

laziun activa (las persunas en la vegliadet-
gna da lavur).

Las interpresas
Furmas giuridicas da las interpresas: Las in-
terpresas privatas existan sut differentas fur-
mas giuridicas, da las qualas la pli enconu-
schenta ¢ la societad anonima.

Interpresas grondas ed IPM: La Svizra ¢
la sedia da plirs tschients dad interpresas
multinaziunalas. Insaquantas da quellas
appartegnan a las pli grondas interpresas
dal mund. Tuttina lavuran dus da trais
Svizzers en interpresas pitschnas e me-
saunas (IPM).

1ls interprendiders: La Svizra ha d’eng-
raziar ina part da sia prosperitad ad int-
gins visiunaris ch’én stads piuniers en lur
domenas respectivas (Nestlé, Escher, Ritz,

Sandoz e Kern, Duttweiler, Lavanchy,
Hayek e.a.).

Ils quints da Uinterpresa: La bilantscha ¢
ina fotografia da la situaziun finanziala
d’ina interpresa ad in tschert mument. El-
la vegn fatga ala fin dal'onn da gestiun, en
general ils 31 da december da mintg'onn.
Il quint da gestiun resumescha il total da
las sortidas (expensas) e da las entradas (gu-
dogns) sur in onn.

Las interpresas publicas: En il vast senn
vegnan tut las interpresas ch’én per gronda
part en possess dal stadi resguardadas sco
publicas. Ellas enconuschan las pli diversas
furmas giuridicas che van da l'associaziun
a la societad anonima. Tschertinas suttas-
tattan al dretg privat, entant che autras sa
refereschan ad ina lescha spezial; ins di alu-
ra chellas suttastettian al dretg public.

1ls sindicats: 1ls sindicats eén organisazi-
uns ch’han la finamira da defender ils inte-
ress dals lavurers. En Svizra én ils sindicats
acturs economics impurtants, perquai
chels participeschan a las negoziaziuns dals
contracts collectivs da lavur che determin-
eschan tranter auter il nivel da las pajas.

Il martga
Dumonda ed offerta: La lescha dala dumon-
da ed offerta determinescha il pretsch e la
quantitad d’in bain u d’in servetsch stgamia
sin in martga.

La concurrenza: La concurrenza permet-
ta als producents d’offrir libramain lur bains
e servetschs sin in martga. Ella permetta era
als cumpraders da tscherner libramain tran-
ter quests bains e servetschs. 1l princip da la
concurrenza ¢ labasa dal’economia da mart-
ga.

Ifs pretschs: 1ls pretschs varieschan tut te-
nor la dumonda e l'offerta. Els vegnan era
influenzads da las leschas e reglamentaziuns
respectivas.

Linflagiun: Cura clil nivel general dals
pretschs augmenta, diminuescha la capaci-
tad da cumpra d’ina valuta. La rata d’infla-
ziun exprima 'augment, en pertschients, da
lindex naziunal dals pretschs da consum

(INC).

Las finanzas
1ls daners: Ils daners existan en furma con-
tanta (bancnotas e munaidas) e scritta
(contos da banca u contos postals, daner
electronic).

Las bancas: En Svizra represchenta il
sectur banca dapli che 7% dal PNB ed oc-
cupa 3% da la populaziun cun activitad
da gudogn.

La plazza da finanzas svizras: La Sviz-
ra & ina da las plazzas da finanzas las pli
impurtantas dal mund. Ses concurrents
principals én il Reginavel Uni, il Luxem-
burg e las Inslas Caribicas.

La bursa: Labursa ¢ in martga deditgd
al stgomi da materias primas (cacau, café
e.u.v.), da devisas (dollars, euros e.u.v.) u
da valurs (aczias, obligaziuns e.u.v.). Ella
po esser in lieu concret, sco las hallas da
martgd dal New York Stock Exchange, u
ina plattafurma virtuala, sco il Nasdagq.

1ls products finanzials: 1 dat numerus
products finanzials (titels, derivats,
fonds). Els tuts pon dentant vegnir cum-
prads e vendids, en general sur ils mart-
gads da bursa.

Il traffic commerzial cun I'exteriur
La globalisaziun da l'economia: La globa-
lisaziun ¢ in vast process da liberalisaziun
dal stgomi da bains, da servetschs ¢ da
chapitals en il mund. Ella ¢ liada ala con-
currenza pli e pli gronda ed al svilup tec-
nologic, surtutsin il champ dal traffic pu-
blic e dala telecommunicaziun. Sesacturs
principals n’én betg ils stadis, mabain las
interpresas multinaziunalas.

L'OMC:LOrganisaziun mundiala dal

commerzi (OMC) soccupa da las reglas
davart ils pajais. Ella permetta da regla-
mentar il traffic commerzial en in rom
multilateral (tranter plirs partenaris).
Questas reglas én vegnidas stabilidas en
differentas rundas da negoziaziun tranter
ils stadis commembers.

La Svigra e Europa: LUniun europei-
ca ¢ il partenari economic principal da la
Svizra. Noss pajais n'¢ betg commember da
quella, el vegn dentant influenza fermamain
tras las decisiuns prendidas a Bruxelles, sur-
tut sin il champ economic.

Las relaziuns nord-sid: 11 svilup dals
pajais povers ¢ ina da las sfidas principa-
las da 'economia mundiala. El ¢ era ina
da las prioritads da la politica exteriura
da la Svizra.

Las sfidas per I'economia svizra
Lavertura vers exteriur: Leconomia svizra
ha, a lung termin, fitg bunas perspectivas da
crescher a 'exteriur dal pajais; ella sto con-
quistar novs martgads per exportar bains e
servetschs. A medem temp duess la pre-
schientscha da novs concurrents sin il mart-
gi svizzer stimular I'innovaziun e la cumpe-
titivitad da las interpresas.

Las inegualitads: La creschientscha da
Ieconomia mundiala dapila fin dala Segun-
da Guerra mundiala ha magari sminuila po-
vertad en ils pajais sviluppads. I dat dentant
ancadina inegualitads che saugmentan ten-
denzialmain dapi intgins onns.

Economia ed ambient: 11 svilup da l'eco-
nomia mundiala dapi la revoluziun indus-
triala (19avel tschientaner) ha provoc in
augment da la polluziun. Quest fenomen ¢
gia daditg enconuschent, ins ¢ dentant da-
venta anc pli conscient da quel ils davos
onns.

Economia ed ambient: Dapi l'entschatta
dal 20avel tschientaner ¢ la temperatura me-
dia a la surfatscha da la terra saugmentada
per 0,6° C. Ella pudess anc crescher per 1,4°
25,8° Cen il decurs dal 21avel tschientaner,
surtut pervia da las activitads dals umans.

